
D-ro Ludoviko lzak:

Vizito en la ŝfoniSinta mondo
Ni prezentas al vi koncizan priskribon, kiel ekestas la t. n. karstaj 

fenomenoj kaj iliaj unuopaj formoj, dezirante atentigi vin pri kelkaj 
interesaj kaj utilaj detaloj, por ke vi povu pli bone rimarki, diferencigi 
tiaspecajn naturbelaĵojn kaj tiamaniere akiri pli profundan impreson. 
se vi vizitos kalkoŝtonajn grotojn. Ilia vizito okazadas kutime amase 
en grupoj: la rapida klarigado de la gvidanto, ĉe sufiĉe longa karavano 
ne est-as ĉiam klare aŭdebla kaj bone komprenebla.. Krome la tien- kaj 
reen-, supren- kaj malsuprenirado, eĉ grimpado, estas tre lacigaj. 
Samtempe amasiĝas tiom da neatenditaj kaj rapide ŝanĝiĝantaj impresoj, 
ke la memoro povas konservi nur supraĵan imagon. E1 nia propra sperto 
ni scias, ke sen almenaŭ parta ensekretiĝo oni povas viziti eĉ kelkfoje 
la. saman grotosistemon sen sufiĉaj kompreno kaj ĝuo.

Kvankam la bildoj de V. Benicky, L. Hajduch kaj J. Halaŝa, volonte 
pruntedonitaj de Matica Slovenska kaj Kooperativo de Grotoj de Dema- 
nova, devenas el la grotoj slovakaj, tamen ne temas pri ia ajn oficiala 
aŭ gvidlibra propagando. — Pro teknikaj kaŭzoj la unuopaj bildoj ne 
sekvas ĉiani precize unu post la alia!

*
Se vi — ni supozu — post veturado laŭlonge de la Vag-valo, proksime 

de la grotoj de Demanova (pron.: Djemenovaa.) — entreprenas turisman 
ekskurson, vi povas konstati, ke la pejzaĝo estas tute malsovaĝa inter 
la mezaltaj plaĉaj montoj, kiel ekz. la ĉirkaŭaĵo de la rivereto Lŭĉanka 
(pron. Luuĉanka), alfluo de la grotosistemo (1). Do kie troviĝas la kar- 
staj fenomenoj?

Venu kaj ni veturu disde la alia flanko, el urbo Liptovsk^ Sv. Mikulas 
(Skta Nikolao de Liptov). Post 12 km jen alia panoramo (2). En la Nord- 
slova.kuja Karsto ni eniras longan valon de la sa.ma rivereto, sed ĝi por- 
tas jam alian nomon: Demanovka. Ambaŭflanke leviĝas krutaj blan- 
ketaj rokegoj, ĉe kies piedoj la rivereto trankvile fluas (3). Sed — ĉu 
ĝi efektive esta.s tiel trankvila, malsovaĝa rivereto? Tute ne, kiel ates- 
tas bildo el la valo aŭ kanjono de Prosiek (Prosjek), montranta, ke 
riveto povas — nature nur dum jarmiloj — trabori ankaŭ rokotn, kiu sin 
lasas (4).

La rivereto Lŭĉanka alvenis antaŭ masivan rokegon. Kio okazas? 
Vi certe respondos: — La rivereto ĉirkaŭfluas la rokegon!... Ho ne! 
Okazas io tute alia: la akvo malaperas antaŭ laokuloj de la pasantoj! (5)

Dum longa tempo neniu zorgis pri tio. Nur Alojzo Krŭl, moravi-de- 
vena CeKo, tiama instruisto en L. Sv. Mikulaŝ, partopreninto de la. mal- 
kovraj laboroj ĉe — ankaŭ mondfama — Moravia. Karsto, ne povis 
dormi kaj ekskursadis tien por mediti, kien la akvo nur povas malaperi 
kaj kion ĝi povas fari subtere? Ĉar kvankam en Slovakujo ekzistas mul- 
taj eniroj de pluvegaj akvoj, kiuj dum jarmiloj lasis klara.jn postsignojn 
dei sia. kaviga, detrua agado en formo de ĉiuspecaj sulkoj- benkoj, ŝtupoj, 
elstaraĵoj ne nur surflanke, sed eĉ sur la plafono — tamen akvo ne 
troviĝas plu en ili (6).

Sed nia subtera rivereto post kelkcent metroj — jam, kiel dirite, 
sub alia nomo — reaperas sur la tera surfaco, kiel ekz. ĉi tiu ĝia alfluo, 
tuj evidentiganta sian kavigan, solvan laboron ankaŭ sur la fundamento 
de sia fluejo (7).

La menciita. instruisto ĝisatendis la sekan jaron 1921 (8) kaj trapene- 
tris aŭ pli bone dirite trarampis unu el la kanaloj de la subteriĝanta. 
rivereto (9). Post longa kaj malfa.cilega esplorlaborado li malkovris 
sekajn subterajn koridorojn, elkavigitajn per la rivereto, kiun li pli poste 
atingis bruegantan en la malproksimeco kaj profundeco (nia bildo —10— 
montras, nature, laliodiaŭan staton). Li konvinkiĝis, ke la akvo kavigas, 
solvas, detruas a.nkaŭ subtere. Aliflanke ĝi intencas denove plenigi, 
almenaŭ parte, la kavigitajn spacojn, kiel vi vidas laŭ la pendaĵoj sur 
la plafono, la.ŭ elkreskaĵoj konusformaj, kiujn la rivereto denove neni- 
igas, sublavante la plafonon okaze de pluvego kaj sekva plenigo de sia 
kanalo, ĉar multloke, kiel sur la bildo (11) la plafono kliniĝas, alproksi- 
miĝas al la riveretsurfaco kaj fariĝas netrairebla (la t. n. sifono).

La Sudslovakia Karsto, en kiu troviĝas i. a. la groto Domica, havas 
tute alian karakteron. Oi tie ne etendiĝas krutaj kalkoŝtonegoj, sed 
male, sufiĉe larĝaj kanjonoj de riveretoj inter altaĵoj ĉirkaŭ 400 metraj 
(12). La deklivoj estas kovritaj per kalkoŝtonoj, kiel estas videble sur 
la bildo (13) el tempo, kiam ankoraŭ estis permesate bruligi lignokarbon 
el la maldensa kreskaĵaro. Sed ankaŭ la surfacoj de la altaĵoj estas ko- 
vritaj per kalkoŝtonoj kaj inter ili kaŝiĝas funelformaj kavoj (14), kie 
la pluvega akvo amasiĝas kaj sorbiĝas subteren. En tia karsta regiono 
la vegetaĵo estas tre modesta, ĉar la akvo forportas la humon, tute 
nudigante la kalkoŝtonojn. En la proksimaj funeloj la loĝantaro kulturas 
legomojn (brasikon, terpomojn) linon k. s. (15) aŭ konstruas cisternojn 
por la brutaro (16).

La kampoj, sur kiuj troviĝas nudigitaj kalkoŝtonoj, nomiĝas skrap- 
kampoj (17), ĉar la falanta kaj fluanta akvo faras skrapojn, t. e. 
sulkojn, kavojn, truojn sur ili (18), eĉ en ili (19).

Kiel povas okazi tiu ĉi fenomeno? Kial la akvo ne faras skrapojn 
ekz. sur la rokoj granitaj? Ĉar la akvo povas solvi la kalkoŝtonon, sed 
ne la graniton! La pluvakvo englutas karbondioksidon, kiu troviĝas 
etkvante en la aero. Ekde nun ĝi kondutas kiel maldensa karbonacido: 
ĝi solvas, likvigas la kalkoŝtonon, ŝanĝante ĝin en acidan kalcikarbo- 
naton. La kalkenhava akvo penetras tra funeloj, fendoj kaj kapilaroj 
en la teron, en la subterajn spacojn, elkavigitajn per sia laboro aŭ per 
la. fluanta akvo (subtera rivereto) kaj tie etendiĝas sur la plafono en 
formo de gutoj, kiuj po-iome elvaporiĝante, postlasas kalkokonusetojn, 
pendantajn de sur la plafono aŭ terenfalante ĝi kreas surplankajn for- 
maĵojn laŭ la bildo el la natura enirejo de groto Okno (Fenestro), foto- 
gratifa elinterne (20). Nome en la subteraj sekaj spacoj la kalkoza akvo 
varmiĝas kaj elvaporiĝinte restigas sian enhavon en formo de normala 
kalcikarbonato aŭ kalkoŝtono — se ni povas diri — distilita.

La surfaco de la grota planko estas kovrita per kalkoŝtona surfluaĵo, 
la t. n. sintro. Se la kalkoŝtono elfalas sur la tersurfaco, ĝi nomiĝas 
travertino (21). La sintro kreskas, dikiĝas per amasiĝo de novaj kaj 
novaj tavoloj, tial ĝia facetita sekco montras belegan multkoloran 
strukturon internan.

Tre instrua estas la fotografaĵo de ŝtonminejo proksime de urbo Tren- 
ĉin en okcidenta Slovakujo, kie estis malkovritaj etaĝoj de kalkoko- 
nusa groto. Ni vidas nature jam nur la murojn, entute 13 m altajn (22).

Nun ni pririgardu la ornamaĵojn de la plafono. Kiel dirite, la trasor- 
biĝinta akvo amasiĝas laŭlonge de la plafono en gutoj, sinsekve elva- 
poriĝantaj. Tiamaniere la restaĵo fariĝas trosaturita de kalcikarbonato 
acida, kiu elfalas, eksiĝas, postrestas, formante komencan tubeton (23), 
poste pli longan tubon, „plumtrunkon“ (24), kies interno estas malplena., 
do regula kanaleto. Se la centra kanaleto ŝtopiĝas per kalkoŝtono, la 
akvo sorbiĝas flanken tra kapilaroj kaj ekestas kalkokonusa prujno 
(25). Se la tubo estas malsekigata, nutrata ne nur elinterne, sed ankaŭ 
de ekstero per la trosaturita kalkoza akvo, fluanta de sur la plafono, 
laŭlonge de la surfaco, estiĝas kalkokonusoj karotformaj. Ili povas esti 
diverskoloraj, laŭ la enhavo de la akvo. Se ĝi entenas nur puran kalci- 
ton, la konusoj estas neĝblankaj. Se ĝi entenas ankaŭ fer-hidroksidon, 
ili povas esti flavaj ĝis ruĝaj. Se ĝi enhavas manganon, la. sintro estas 
nigreta.. Belega estas la kombinaĵo de diverskoloraj kalkokonusoj! Sur 
la plafono ili povas amasiĝi tiel dense, ke ili formas la t. n. kalkoŝtonan 
aŭ simple ŝtonan sunon, kies multkoloran naturan belecon ni bedaŭ- 
rinde ne povas ĉi tie reprodukti (26). Starante sub ĝi ni eksentas timi- 
gan impreson, ke ĉio povus fali sur nian kapon.

La kalkokonusoj povas kreski ankaŭ en sferoida, bulba, rafana, vin- 
berara kaj aliaj formoj (27), laŭ la malhelpaĵoj, kiujn renkontas la ilin 
nutranta. kalkoza akvo kaj ankaŭ laŭ ĝia kvanto dum diversaj epokoj, 
ĉar la kalkokonusoj kreskas malrapide, onidire nur unu milimetron dum 
dek jaroj (sed ankaŭ tio ne estas preciza mezuro).

La kalkokonusoj, pendantaj de sur la plafono, nomiĝas stalaktito j. 
Ili povas akiri ankaŭ formon de kurtenoj pli glataj (28) aŭ pli faldumitaj 
(29) aŭ de kolora arbo, kiel la t. n. arbo de vivo (30). Ili povas formi 
draperiojn, kiel sur la bildo (31). Supre maldekstre vi vidas imponajn 
densajn, mamformajn stalaktitojn, dekstre, sub ili, stalaktitan tambu- 
ron. Gi konsistas el du diskoj, elkreskantaj sur la muro aŭ plafono tute 
oblikve, laŭlonge de la fendoj, malsekigataj, nutrataj per kalkoza akvo 
(32). E1 sub la tamburo pendas kalkokonusoj. Se ili pro troa pezo deŝi- 
riĝas kaj falas teren, postrestas la supra disko, sub kiu estis malplena 
spaco kaj ekestas la t. n. ŝildo, eĉ de impona grandeco (33).

La akvo de la subtera rivereto povas pligrandiĝi kaj forlavi la sur- 
plankan argilon, postlasinte la sintrofalon kiel pendantan lustron (34).

La akvo povas kaŭzi skrapojn en la groto mem, sur la sintrofalo 
(kalkoŝtona, sintra akvofalo) kaj ekestas la t. n. sulkoj de diablo (35).

